
 

 

July 23, 2025 
 

To, 
Manager - CRD 
BSE Limited 
Phiroze Jeejeebhoy Towers, 
Dalal Street, Fort, Mumbai – 400 001 
Scrip No.: 540081 

To 
The Manager - Listing 
National Stock Exchange of India Limited 
Exchange Plaza, Bandra Kurla Complex, 
Bandra (East), Mumbai – 400 051 
Symbol: SABEVENTS 

 
Dear Sir/Madam, 
 
Sub: Disclosure under Regulation 30 of the SEBI (Listing Obligations and Disclosure 
Requirements) Regulations, 2015 – Newspaper Advertisement - Postal Ballot Notice 

 
Further to our intimation dated July 22, 2025 regarding Postal Ballot Notice, we hereby inform you 
that the Company has completed the dispatch of the Postal Ballot Notice by e-mail to all the eligible 
shareholders of the Company, on Tuesday, July 22, 2025. An advertisement in this regard has been 
released in the following newspapers on Wednesday, July 23, 2025: 
 
1. FINANCIAL EXPRESS (English Newspaper)  
2. PRATAHKAL – Mumbai (Marathi Newspaper) 
 
Kindly take the above on your records.  
 
Thanking you,  
 
Yours Faithfully 
 
For SAB Events & Governance Now Media Limited 
 
 
 
Ravi Gautam Adhikari 
Chairman  
DIN: 02715055 

मुबंई, बधुवार दि. २३ जलु ै२०२५
www. pratahkal.com ३

मुबंई, दि. २२ (प्रतिनिधी): 
महाडजवळील तळीये गावातील 
कोंढाळकरवाडीतील दरड 
कोसळण्याच्या घटनेला चार वर्षे 
पूर्ण झाली. या दुर्घटनेनंतर 
दरडग्रस्तांसह आसपासच्या 
धोकादायक क्षेत्रातील कुटुंबांसाठी 
२७१ घरे बांधण्याची जबाबदारी 
म्हाडाच्या कोकण मंडळावर 
सोपविण्यात आली. कोकण 
मंडळाने २०७ घरे बांधण्याचा 
प्रकल्प हाती घेतला असून यातील 
६६ घरांचा ताबा 
कोंढाळकरवाडीतील दरडग्रस्तांना 
देण्यात आला आहे. सध्या ७२ 
घरांचे काम प्रगतीपथावर आहे. 
मात्र त्याचवेळी २७१ पैकी ४४ 
घरांसाठी रायगड 
जिल्हाधिकाऱ्यांकडून कोकण 
मंडळाला जमीनच मिळालेली 
नाही. त्यामुळे या घरांचे कामच 
सुरू होऊ शकलेले नाही. या 
घरांसाठी जमीन मिळावी यासाठी 
जिल्हाधिकारी कार्यालयाकडे 

सातत्याने पाठपुरावा सुरू आहे, 
मात्र कोकण मंडळाला यात यश 
आलेले नाही. घरांचे काम 
रखडल्याने धोकादायक क्षेत्रातील 
कुटुंबांना जीव मुठीत घेऊन रहावे 
लागत आहे.

तळीयेतील कोंढाळकरवाडी 
येथे २२ जुलै २०२१ रोजी दरड 
कोसळली आणि यात ८८ जणांचा 
मृत्यू झाला. तर ६६ घरे मातीच्या 
ढिगाऱ्याखाली गाडली गेली. या 
दुर्घटनेला चार वर्षे पूर्ण झाली. 
दुर्घटनेनंतर दरडग्रस्तांच्या 
पुनर्वसनाचा प्रश्न निर्माण झाला. 
त्यामुळे म्हाडाच्या कोकण 
मंडळाच्या माध्यमातून 
दरडग्रस्तांना घरे बांधून देण्याचा 
निर्णय झाला. मात्र त्याचवेळी 
केवळ दरडग्रस्तांसाठी नव्हे 
तळीयेतील आसपासच्या 
धोकादायक क्षेत्रातील 
रहिवाशांसाठीही घरे बांधण्याचा 
निर्णय घेण्यात आला.

कोकण मंडळाने २७१ 

घरांचा प्रकल्प हाती घेतला. २७१ 
घरांपैकी २२७ घरांसाठी रायगड 
जिल्हाधिकाऱ्यांकडून जागा 
उपलब्ध झाली आणि या २२७ 
घरांना परवानगीही मिळाली. 
परवानगी मिळाल्यानंतर २०७ 
घरांच्या बांधकामाला कोकण 
मंडळाने सुरुवात केली. यापैकी 
६६ घरे सर्वात आधी पूर्ण 
करण्यास प्राधान्य देण्यात आले. 
आतापर्यंत १३५ घरांचे काम पूर्ण 
करण्यात आले असून यातील ६६ 

घरांचा ताबा दरडग्रस्तांना देण्यात 
आला आहे. तर १३५ पैकी २६ 
घरांच्या चाव्या तहसीलदारांकडे 
सोपविण्यात आल्या असून ४३ 
घरांना निवासी दाखला 
मिळविण्याची प्रक्रिया सुरू 
असल्याची माहिती कोकण 
मंडळातील वरिष्ठ अधिकाऱ्यांनी 
दिली.

कोकण मंडळाने १३५ घरांचे 
काम पूर्ण केले असून सध्या ७२ 
घरांचे काम प्रगतीपथावर आहे. 

उर्वरित २० घरे जिथे बांधायची 
आहेत तिथे कंटेनर आहे. हे 
कंटेनर हटवून लवकरच उर्वरित 
२० घरांचे काम सुरू करण्यात 
येणार आहे. मात्र २७१ पैकी ४४ 
घरांसाठी जमीनच उपलब्ध 
नसल्याने या घरांचे काम रखडले 
आहे. जमीन मिळावी यासाठी 
सातत्याने रायगड 
जिल्हाधिकाऱ्यांकडे पाठपुरावा 
सुरू आहे, मात्र जमीन उपलब्ध 
झालेली नाही, असे अधिकाऱ्यांनी 
सांगितले. जमीन उपलब्ध 
झाल्यानंतरच या घरांचे काम सुरू 
होईल. तर ७२ घरांचे कामही 
लवकरात लवकर पूर्ण करून 
त्यांचे हस्तांतरण करण्याचे 
नियोजन असल्याचेही 
अधिकाऱ्यांनी सांगितले. याविषयी 
रायगडचे जिल्हाधिकारी किशन 
जावळे यांच्याशी संपर्क 
साधण्याचा प्रयत्न केला, मात्र 
त्यांच्याशी संपर्क होऊ शकला 
नाही.

तळीय ेदुर्घटना : ४४ घरासंाठी म्हाडाच ेकोकण मडंळ जमिनीच्या प्रतीक्षेत

विरार, िद. २२  (वार्ताहर) :विरार 
पश्चिम येथील ग्लोबल सिटी रुस्तमजी, 
एच डी आय एल परिसरातील गृहनिर्माण 
संस्थेचे रहिवाशी मागील अनेक वर्षांपासून 
पाण्यापासून वंचित होते, परंतु 
नालासोपाराचे आमदार राजन नाईक यांचा 
प्रयत्नामुळे मागील आठ महिन्यात 
जवळपास इमारत्याना नवीन नळ जोडणी 
मिळाले आहेत. परंतु मागील दोन 
महिन्यांपासून कमी दाबाने पाणी पुरवठा 
होत असल्यामुळे तेथील रहिवाश्यांना 
पिण्याच्या पाण्यासाठी टँकरचा आधार 
घ्यावा लागत आहेत. त्यामुळे अनेक 
इमारतीतील रहिवाश्यांनी आमदार राजन 
नाईक यांच्याकडे तक्रार केली असता 
त्यांनी याची तात्काळ दखल घेत मंगळवार 
दिनांक 22 जुलै रोजी त्याठिकाणी भेट 
दिली. यावेळी असे निदर्शनास आले की, 
सदर परिसरामध्ये पाणी पुरवठा 

करण्यासाठी फेडरेशनच्या माध्यमातून 
खाजगी वॉलमेनची नियुक्ती करण्यात 
आलेली आहेत. ह्या सर्व वॉलमेन कडून 
फक्त ५० टक्केच वॉल खोलली जात 
असल्यामुळे भरपूर पाणी असूनसुद्धा कमी 
दाबाने पाणी पुरवठा होत आहे.

ही गंभीर बाब असल्याने आ.राजन 
नाईक यांनी तात्काळ महापालिकेच्या 

संबंधित अधिकाऱ्याशी संपर्क साधून 
फेडरेशन कडून हे अधिकार काढून 
घ्यावेत व महानगरपालिका तर्फे 
वॉलमेनची नियुक्ती करून  पाणीपुरवठा 
करण्यात यावा जेणेकरून सदर परिसर 
टँकर मुक्त होईल आणि ग्लोबल सिटी, 
रुस्तमजी आणि एच.डी.आय.एल 
परिसरातील इमारतीना मुबलक प्रमाणात 

पाण्याचा पुरवठा होईल अश्या सूचना 
दिल्या. आ. राजन नाईक यांनी 
रहिवाश्यांनी केलेल्या तक्रारीची तात्काळ 
दखल घेऊन समस्या सोडविण्यासाठी 
उचललेला पाऊल बद्दल परिसरातील 
नागरिकांनी त्यांचे कौतुक व आभार व्यक्त 
केले.

या पाहणी दरम्यान बोळींज पोलीस 
स्टेशनचे निरीक्षक प्रकाश कवळे, भाजपा 
विरार पश्चिम मंडळ अध्यक्ष विशाल 
राऊत, सौं. सानवी येदे, सौं. ममता म्हात्रे, 
विश्वास राव, संजोग येदे, हरीश भगत व 
जितेश नाईकसहित अनेक रहिवाशी 
उपस्थित होते.

ग्लोबल सिटी, रुस्तमजी आणि इतर निवासी 
क्षेत्रे टँकरमुक्त करण्याचे आदेश

मरोळ मंडईचा पुनर्विकास… 
दवाखान्याची पुनर्बांधणी…

मुबंई, दि. २२ (प्रतिनिधी) : मुंबई 
महानगरपालिका प्रशासनाने अंधेरीमधील 
मरोळ परिसरातील मंडईच्या 
पुनर्विकासाचे काम हाती घेतले असून या 
मंडईच्या इमारतीत विविध सोयी-सुविधा 
उपलब्ध करण्यात येणार आहेत. हा 
प्रकल्प दोन वर्षांमध्ये पूर्ण करण्याचा 
महापालिकेचा प्रयत्न आहे. तसेच, 
धोकादायक घोषित करण्यात आलेल्या 
मरोळ दवाखान्याच्या पुनर्बांधणीचे 
कामही महापालिकेने हाती घेतले आहे. 
उपमुख्यमंत्री एकनाथ शिंदे यांच्या हस्ते 
या दोन्ही प्रकल्पांचे रविवारी भूमिपूजन 
करण्यात आले.

मरोळ (अंधेरी पूर्व) येथील 
महानगरपालिका मंडईच्या पुनर्विकास 
प्रकल्पासाठी बी. जे. मेहता यांची वास्तू 
सल्लागार म्हणून नेमणूक करण्यात 
आली आहे. या मंडईत अधिकृत 
परवानाधारक व्यावसायिकांची संख्या ९४ 
असून मंडईत भाजीपाला व मासळी 
विक्रीसाठी गाळे देण्यात येणार आहेत. 
एकूण १०६१.६० चौरस मीटर 
क्षेत्रफळाच्या या भूखंडावर प्रस्तावित 
आराखड्यानुसार, तळघर, तळमजला 
आणि ५ मजले अशी रचना असलेली 
इमारत बांधण्यात येणार आहे. या 
इमारतीत तळमजला आणि पहिला 
मजल्यावर विद्यमान परवानाधारकांचे 
पुनर्वसन केले जाणार आहे. तर, दुसरा 
मजला प्रकल्प बाधितांसाठी असेल. 
तिसरा, चौथा आणि पाचवा मजला 
बाजार सभागृहासाठी असेल. ग्राहकांच्या 
सोयीसाठी शाकाहारी आणि मांसाहारी 
गाळे वेगवेगळ्या मजल्यांवर असतील. 
इमारतीच्या आराखड्यास प्रशासकीय 
मंजुरी प्राप्त झाली असून इमारतीत माल 
चढवणे/ उतरविण्यासाठी धक्का, 
साहित्याची ने – आण करण्यासाठी 
उद््वाहन, वाहनतळ, गोदाम, शीतगृह, 
दिव्यांग व्यक्तींसाठी विशिष्ठ मार्ग, 
प्रसाधनगृह, मंडईसाठी स्वतंत्र जिने 
आणि उद््वाहन आदींची सोय करण्यात 
आली आहे. या प्रकल्प पूर्ण होण्यासाठी 
सुमारे दोन वर्षांचा कालावधी लागण्याची 
शक्यता असून त्या कालावधीत अधिकृत 
परवानाधारक व्यावसायिकांना तात्पुरते 
स्थलांतरित करण्यात येणार आहे.

या परिसरात मरोळ दवाखाना आणि 
मरोळ – मरोशी हिंदुहदयसम्राट 
बाळासाहेब ठाकरे आपला दवाखाना 
कार्यरत आहे. संरचनात्मक 
परीक्षणानुसार मरोळ दवाखान्याची 
इमारत धोकादायक घोषित करण्यात 
आली असून हा दवाखाना मंगला नर्सिंग 
होम येथे स्थलांतरित करण्यात आला 
आहे. 

पाणी परुवठा करण्याची व्यवस्था फेडरशेनकडून महापालिकेन ेघ्यावी, आ. राजन नाईक याचं्या अधिकाऱ्या सचूना

